
དབང་པོ་སྐྱོན་ཅན་དང་སྨན་བཅོས་དགོངས་ཞུ་སྐོར་གྱི་གནས་ཚུལ། (Disability & Medical Leave Resources) 
ལས་བྱེད་ཚོར་ལམ་སྟོན་་ཞུ་ཡིག (A Guide for Employees) 

 

ལམ་སྟོན་ཞུ་ཡིག་འདི་ཁྱེད་རང་ལས་ཐོག་ནས་བྱུང་བའི་དབང་པོ་སྐྱོན་ཅན་ཡིན་པ་དང་ཡང་ན་ཡུན་རིང་ནད་གཅོང་གིས་མནར་བཞིན་པ་ཡིན་ཚེ་བེད་སྤྱོད་བྱེད་ཆོག དཔེར་ན། ཁྱེད་རང་ལ་ 
 ནད་གཞི་ལྗིད་པོ་ཕོག་སྟེ་སྨན་བཅོས་དགོངས་པ་ཞུ་དགོས་པ། 
 ལས་ཐོག་རྨས་སྐྱོན་ནམ་སྨན་བཅོས་དགོངས་པ་ཞུས་ཏེ་བསྐྱར་དུ་ལས་བཅར་ལས་འཁུར་ཞུ་བར་བཀག་རྒྱ་ཡོད་པ། 
 དབང་པོ་སྐྱོན་ཅན་ཆགས་པར་བརྟེན་ནས་རང་འཁྲིའི་ལས་འགན་བསྒྲུབ་པར་ཚད་བཀག་ཡོད་པ། 

ལམ་སྟོན་ཡིག་ཆ་འདིས་སློབ་གྲྭ་ཡི་དབང་པོ་སྐྱོན་ཅན་སྐོར་གྱི་ལས་དོན་དང་ཁེ་ཕན་ཐོབ་ཐང་ཞུ་ཕྱོགས་གསལ་ཁ་བཏོན་ཡོད་པས། ཁྱེད་ལ་གདམ་ག་ཇི་ཡོད་དང་གནས་ཚུལ་མང་བ་གང་ནས་རེག་པ།    
རོགས་རམ་ཞུ་ཆེད་སུ་ལ་འབྲེལ་གཏུགས་བྱེད་དགོས་མིན་བཅས་ཀྱི་ཐད་ཕན་ཐོགས་ཡོད་པའི་རེ་་བ་ཡོད། 
 

སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ། [Divisional Disability Representatives (DDRs)] 
  

ཁྱེད་ཀྱི་སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ་དེ་ཁྱེད་རང་གི་སྡེ་ཚན་འགོ་གཙོ་ཌིན་ནམ་དབུ་འཛིན་གྱིས་རྒྱུ་མཚན་ལྡན་པའི་མཐུན་རྐྱེན་དང་ཡང་ན་སྨན་བཅོས་དགོངས་པ་ཞུས་རིགས་ལ་    
དམིགས་ཏེ་ཐད་བསྐོ་བྱེད་ཀྱི་ཡོད།  སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ་ལ་དབང་པོ་སྐྱོན་ཅན་ལས་དོན་ཐོག་སྦྱོང་བརྡར་ཐོབ་ཡོད་པས་ལས་ཁུངས་སོ་སོའི་གསང་རྒྱའི་སྨན་བཅོས་ནད་ཐོ་  
རིགས་ཞུ་ལེན་དང་བདག་ཉར་བྱེད་པའི་དབང་ཆ་ཡོད།  ཁྱེད་ལ་ལས་ཐོག་ནས་བྱུང་བའི་དབང་པོ་སྐྱོན་ཅན་དང་ཡང་ན་ཡུན་རིང་ནད་མནར་གྱི་རྐྱེན་པས་ལས་ཀ་དང་།  ཡང་ན་སྨན་བཅོས་དགོངས་པ་ཞུ་   
དགོས་པར་དཀའ་ངལ་འཕྲད་ཀྱི་ཡོད་ཚེ།  ཁྱེད་ཀྱིས་སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ་ལ་གསང་བའི་གྲོས་མོལ་བྱེད་དགོས། 
 

ཁྱེད་ཀྱི་སྡེ་ཚན་རིམ་པའི་དབང་པོ་སྐྱོན་་ཅན་བདེ་དོན་སྐུ་ཚབ་འཚོལ་བར།  དྲ་ཚིགས་ http://www.oed.wisc.edu/divisional-disability-representatives.htm 

ལ་གཟྱིགས་རོགས། 
 

སློབ་གྲྭའི་དབང་པོ་སྐྱོན་ཅན་བདེ་དོན་འབྲེལ་མཐུད་པ་དང་ལས་བསྐོ། (Campus:  Disability Coordinator/Employment) 
དབང་པོ་སྐྱོན་ཅན་བདེ་དོན་འབྲེལ་མཐུད་པ་དང་ལས་བསྐོ་ནི་ལས་ཀའི་ཞུ་སྙན་འབུལ་མཁན་དང་ལས་བྱེད།  འགན་འཛིན།  ལྟ་རྟོག་པ། སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ་ (DDRs) 
དང་གཞན་བཅས་ལ་དྲི་བ་ཡོད་པའམ་ཡང་ན་དབང་པོ་སྐྱོན་ཅན་དང་འབྲེལ་བའི་ལས་ཀའི་གནད་དོན་སྐོར་ལ་རོགས་རམ་དགོས་ཚེ་ལམ་སྟོན་ལས་དོན་བསྒྲུབ་ས་ཞིག་ཡིན།  རྒྱུ་མཚན་ཡང་དག་གི་གུ་  
ཡངས་ལྟ་སྐྱོང་དགོས་པའམ་ཡང་ན་སྨན་བཅོས་དགོངས་པ་ཞུ་དགོས་ཡོད་ཚེ། ཁྱེད་ཀྱིས་དབང་པོ་སྐྱོན་ཅན་བདེ་དོན་འབྲེལ་མཐུད་པ་དང་ལས་བསྐོ་ལས་ཁང་མཉམ་དུ་གསང་བའི་གྲོས་མོལ་བྱེད་ཆོག 
 

དབང་པོ་སྐྱོན་ཅན་བདེ་དོན་འབྲེལ་མཐུད་པ་དང་ལས་བསྐོ་ལས་ཁང་ལ་ཁ་པར་ ༢༦༣ ༢༤༠༧ དང་ཡང་ན་ WTRS 7-1-1དང་གློག་འཕྲིན་ 
disability.coordinator.employment@mailplus.wisc.edu འབྲེལ་བ་གནང་རོགས། 
 

རྒྱུ་མཚན་ཡང་དག་གི་གུ་ཡངས་ལྟ་སྐྱོང་། (Reasonable Accommodation) 
 

རྒྱུ་མཚན་ཡང་དག་གི་གུ་ཡངས་ལྟ་སྐྱོང་ནི་ལས་ཀ་དང་གནས་སྟངས་ལ་འགྱུར་བཅོས་ཐེབས་པ།  ཡང་ན་རྒྱུན་ལྡན་བྱེད་ཕྱོགས་ཀྱིས་འོས་ཆོས་ཚང་བའི་དབང་པོ་སྐྱོན་ཅན་མི་ལ་ལས་ཀར་སྙན་ཞུ་འབུལ་ 
རྒྱུ་དང་ལས་འགན་བསྒྲུབ་རྒྱུ། དབང་པོ་སྐྱོན་ཅན་མིན་པའི་མི་དང་མཚུངས་པར་ལས་ཀའི་ཁེ་ཕན་ཐོབ་ཐང་དང་དམིགས་བསལ་མཐུན་རྐྱེན་ཞུ་ལེན་བྱ་རྒྱུར་འགོག་རྐྱེན་བཟོ་བ། ལས་ཀ་བྱེད་སར་དཀའ་ 
ངལ་ལམ་གཏོར་བཤིག  འཕྲོད་བསྟེན་དང་བདེ་འཇགས་ལ་ཉེན་ཁ་བཟོ་བ་བཅས་སྔོན་འགོག་གདོང་ལེན་གྱི་ལས་དོན་བསྒྲུབ་ཀྱི་ཡོད། 
 

ཁྱེད་ལ་རྒྱུ་མཚན་ཡང་དག་གི་གུ་ཡངས་ལྟ་སྐྱོང་དགོས་ཀྱི་ཡོད་ཚེ།  དོ་བདག་གི་སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ་ (DDRs) (གོང་གསལ་) ལ་འབྲེལ་བ་གནང་རོགས།   
གནས་ཚུལ་མང་་བ་སས་འདོད་ཡོད་པའམ་རྒྱུ་མཚན་ཡང་དག་གི་གུ་ཡངས་ལྟ་སྐྱོང་འགེང་ཤོག་དགོས་ཀྱི་ཡོད་ཚེ། དྲ་ཚིགས་ http://www.oed.wisc.edu/employee-

disability-accommodation.htm ལ་གཟྱིགས་རོགས། 
 

དབུས་གཞུང་གི་ནང་མི་དང་སྨན་བཅོས་དགོངས་ཞུ་ཁྲིམས་ཡིག་གམ་ཝི་སི་ཀོན་སིན་ནང་མི་དང་སྨན་བཅོས་དགོངས་ཞུ་ཁྲིམས་ཡིག  (FMLA/WFMLA) 
 

དབུས་གཞུང་གི་ནང་མི་དང་སྨན་བཅོས་དགོངས་ཞུ་ཁྲིམས་ཡིག་(FMLA) དང་ཝི་སི་ཀོན་སིན་ནང་མི་དང་སྨན་བཅོས་དགོངས་ཞུ་ཁྲིམས་ཡིག་ (WFMLA) ནི་འོས་ཆོས་ཚང་བའི་ལས་བྱེད་ 
ཀྱིས་ལས་ཀའི་དུས་ཚོད་བེད་སྤྱོད་བྱས་ཏེ་དམིགས་བསལ་ཀྱིས་ནང་མིའམ་ཡང་ན་ནད་མནར་སྨན་བཅོས་ཆེད་དགོངས་པ་ཞུ་ཆོག་པའི་ཐོབ་ཐང་སྐོར་ཡིན།  
 

FMLA/WFMLA ཡིས་ཁྱེད་ལ་ཕོགས་མེད་གུང་གསེང་ལེན་དུ་འཇུག་གི་ཡོད། ཡིན་ནའང་ཁྱེད་ཀྱིས་ FMLA/WFMLA དགོངས་ཞུས་གུང་གསེང་སྐབས་སུ་ཞུ་བསྡད་ནད་དགོངས་ཐོབ་ 
སེང་དང་ཡང་ན་གསོག་ལྷག་ཕོགས་ཡོད་གུང་གསེང་ (accrued paid leave) ཞུ་ལེན་བྱེད་་ཆོག 
 

ཁྱེད་ཀྱིས་ནང་མི་དང་སྨན་བཅོས་ཆེད་དགོངས་པ་ཞུ་དགོས་ཡོད་ཚེ། དོ་བདག་གི་འབྲེལ་ཡོད་སྡེ་ཚན་རིམ་པའི་དབང་པོ་སྐྱོན་ཅན་བདེ་དོན་སྐུ་ཚབ་(DDRs)  ལ་འབྲེལ་བ་ཞུས་ཏེ། ཆ་རྐྱེན་ཚང་གི་ཡོད་ 
མེད་དང་དགོངས་ཞུའི་རྒྱུ་མཚན་དེ་ FMLA/WFMLA ཡིས་ངོས་ལེན་བྱེད་ཀྱི་ཡོད་མེད། ངོས་སྦྱོར་འགེང་ཤོག་ཇི་དགོས་འབྲེལ་མོལ་ཞུ་དགོས། FMLA ངོས་སྦྱོར་འགེང་ཤོག་དྲ་ཚིགས་ 
http://www.ohr.wisc.edu/forms/ སྟེང་ལེན་ཐུབ། 
 

ཝི་སི་ཀོན་སིན་་གགག་ལག་སློབ་གྲྭ (མལ་ཌི་སིན) 
དབང་པོ་སྐྱོན་་ཅན་དང་སྨན་བཅོས་དགོངས་ཞུ་སྐོར་གྱི་གནས་ཚུལ། 

བོད་ཡིག / TIBETAN 



ལས་མིའི་གུན་གསབ། (Worker’s Compensation) 
 

ལས་མིའི་གུན་གསབ་ནི་ “སྐྱོན་འཛུགས་མེད་པའི་”་(no-fault) དབང་པོ་སྐྱོན་ཅན་ལྟ་སྐྱོང་ལས་རིམ་ཡིན་པས་དེ་ཡིས་ལས་བྱེད་གང་ཞིག་ལས་ཐོག་རྨས་སྐྱོན་ནམ་ནད་མནར་བྱུང་སྐབས་ཁེ་ཕན་ཐོབ་ཐང་སྤྲོད་ཀྱི་ཡོད།  
 

ཁྱེད་ལ་ལས་ཀའི་སྐབས་རྨས་སྐྱོན་ཕོག་པའམ་ནད་མནར་བྱུང་ཚེ། གང་མགྱོགས་རང་ཉིད་ཀྱི་ལྟ་རྟོག་པར་སྙན་སེང་ཞུ་དགོས། རྨས་སྐྱོན་དང་ནད་མནར་ཆུང་ཙག་བྱུང་སྟེ་སྨན་བཅོས་བྱེད་མི་དགོས་ནའང་ལྟ་རྟོག་པར་་སྙན་སེང་ཞུ་ 
དགོས་ཀྱི་ཡོད། ལས་མིའི་གུན་གསབ་ཞུ་ལེན་འགོ་འཛུགས་བྱེད་ཆེད། ལས་བྱེད་ཀྱི་ལས་ཐོག་རྨས་སྐྱོན་དང་ནད་མནར་ཞུ་སྙན་འགེང་ཤོག་དགང་སྟེ་སོ་སོའི་ལྟ་རྟོག་པར་འབུལ་སྤྲོད་ཞུ་དགོས། 
 

ལས་བྱེད་ཀྱི་ལས་ཐོག་རྨས་སྐྱོན་དང་ནད་མནར་ཞུ་སྙན་འགེང་ཤོག་ཐད་གནས་ཚུལ་མང་བ་དགོས་པའམ་ཡང་ན་ངོ་བཤུས་དགོས་ཚེ། དྲ་ཚིགས་ www.bussvc.wisc.edu/risk_mgt/wc/workersco

mpensation.html ལ་གཟྱིགས་རོགས། 
 

རྐྱེན་ངན་གོད་ཆག་དགོངས་ཞུ། (Catastrophic Leave) 
 

རྐྱེན་ངན་གོད་ཆག་དགོངས་ཞུ་ཡིས་རྐྱེན་ངན་གོད་ཆག་གི་དཀའ་ངལ་ཡོད་པ་དང་གླ་ཡོད་གུང་གསེང་ཐོབ་ཐང་ཡོངས་སུ་བེད་སྤྱོད་བྱས་ཚར་པའི་འོས་ཆོས་ཚང་མཁན་ལས་བྱེད་ཚོར་གླ་ཕོགས་དང་ཁེ་ཕན་ཐོབ་ཐང་རྣམས་མུ་མཐུད་
ཞུ་ལེན་བྱེད་དུ་འཇུག དེ་ཡིས་ལས་བྱེད་ཚོས་བེད་སྤྱོད་མ་བྱས་པའི་ངེས་མེད་གུང་གསེང་དང་། སྒེར་དགོངས་ཐོབ་སེང་ངམ་གསོག་ཉར་གུང་གསེང་ཐོབ་སེང་ (ནད་དགོངས་ཐོབ་སེང་ངམ་གུན་གསབ་ཆུ་ཚོད་ཐོབ་སེང་ 
compensatory time)  ལྟ་བུའི་གླ་ཡོད་གུང་གསེང་ཐོབ་སེང་རྣམས་ཝི་སི་ཀོན་སིན་གགག་ལག་སློབ་ཆེན་(མལ་སྒྲི་སིན་) ནམ་ཡང་ན་ཝི་སི་ཀོན་སིན་གགག་ལག་སློབ་ཆེན་གྱི་ཡན་ལག་སློབ་གྲྭ་གཞན་དུ་རྐྱེན་ 
ངན་གོད་ཆག་དགོངས་པ་ཞུ་དགོས་མཁན་ཚོར་ཐོབ་སེང་ཞལ་འདེབས་སྤྲོད་དུ་འཇུག་གི་ཡོད། 
 

འདིའི་ཐད་ཀྱི་གནས་ཚུལ་ཞིབ་ཕྲ་དྲ་ཚིགས་ www.ohr.wisc.edu/benefits/leave/catastrophic.aspx ལ་གཟྱིགས་རོགས། 
 

ཡོང་འབབ་རྒྱུན་མཐུད་ཉེན་སྲུང་འགན་ལེན། (Income Continuation Insurance) 
 

ཡོང་འབབ་རྒྱུན་མཐུད་ཉེན་སྲུང་འགན་ལེན་ (ICI) ནི་ལས་བྱེད་གང་ཞིག་དབང་པོ་སྐྱོན་ཅན་ཆགས་རྗེས་སྒང་ཕོགས་ཀྱི་ ༧༥ % བར་དུ་འབུལ་སྤྲོད་བྱེད་པའི་ཡོང་འབབ་སྐྱིན་ཚབ་ཅིག་ཡིན། སྒུག་སྡོད་དུས་ཡུན་(ཉུང་ 
མཐའ་ཡང་ལོ་ཐོ་གཞིར་བཟུང་ཉིན་གངས་ ༣༠ ཆད་མེད) འདེམས་སྒྲུག་བྱས་པའམ་ཡང་ན་གསོག་ཉར་ནད་དགོངས་ཐོབ་སེང་རྩ་རྫོགས་སུ་གྱུར་བ་གང་ཞིག་དུས་ཡུན་རིང་ཚེ་ཁེ་ཕན་ཐོབ་ཐང་འགོ་འཛུགས་བྱེད་ཀྱི་ཡོད། དེར་
འབབ་དོད་རིམ་པ་གཉིས་ཡོད་པར།  Standard ICI ལ་འབབ་དོད་སྒོར་ ༦༤༠༠༠ བར་ཡོད་པ་དང་། Supplemental ICI ལ་འབབ་དོད་སྒོར་ ༦༤༠༠༡ ནས་ ༡༢༠༠༠༠ བར་ཡོད།  
 

འདིའི་ཐད་གནས་ཚུལ་ཞིབ་ཕྲ་དགོས་ཚེ། ལས་བྱེད་ཁེ་ཕན་ཐོབ་ཐང་ཞབས་ཞུ་ཁང་ལ་ (benefits@ohr.wisc.edu) ཐོག་འབྲེལ་བ་གནང་རྒྱུའམ་ཡང་ན་དྲ་ཚིགས་ 
www.ohr.wisc.edu/benefits/ici/ ལ་གཟྱིགས་རོགས། 
  

རྒྱུན་རིང་དབང་པོ་སྐྱོན་ཅན་ཉེན་སྲུང་འགན་ལེན།  (Long-Term Disability Insurance) 
  

རྒྱུན་རིང་དབང་པོ་སྐྱོན་ཅན་ཉེན་སྲུང་འགན་ལེན་ (LTDI) ནི་ཝི་སི་ཀོན་སིན་རྒས་ཡོལ་སྒྲིག་ཁོངས་ཀྱི་དབང་པོ་སྐྱོན་ཅན་ལ་ཡོད་པའི་ཁེ་ཕན་ཐོབ་ཐང་ཞིག་ཡིན་ལ།  དེར་དུས་མཇུག་ཆ་སྙོམས་ཡོང་འབབ་ (final  

average earnings) ཀྱི་ ༤༠ % སྤྲོད་འབུལ་ཞུ་ཡི་ཡོད།   
 

འདིའི་ཐད་གནས་ཚུལ་ཞིབ་ཕྲ་དགོས་ཚེ། ལས་བྱེད་ཁེ་ཕན་ཐོབ་ཐང་ཞབས་ཞུ་ཁང་ལ་ (benefits@ohr.wisc.edu) ཐོག་འབྲེལ་བ་གནང་རྒྱུའམ་ཡང་ན་དྲ་ཚིགས་ 
www.ohr.wisc.edu/benefits/disability/ ལ་གཟྱིགས་རོགས། 
 

ཝི་སི་ཀོན་སིན་རྒས་ཡོལ་སྒྲིག་ཁོངས་ WRS 40.63 (དབང་པོ་སྐྱོན་ཅན་རྒས་ཡོལ) 
  

ཝི་སི་ཀོན་སིན་རྒས་ཡོལ་སྒྲིག་ཁོངས་དབང་པོ་སྐྱོན་ཅན་རྒས་ཡོལ་ 40.63 ནི་ཝི་སི་ཀོན་སིན་རྒས་ཡོལ་སྒྲིག་ཁོངས་ཀྱི་དབང་པོ་སྐྱོན་ཅན་ལ་ཡོད་པའི་ཁེ་ཕན་ཐོབ་ཐང་ཞིག་ཡིན་ལ།  ཁྱེད་ཀྱིས་ཝི་སི་ཀོན་སིན་རྒས་ཡོལ་ 
སྒྲིག་ཁོངས་སྲི་ཞུའི་ཆ་རྐྱེན་ཚང་འོས་ཚང་ཚེ་ཁེ་ཕན་ཐོབ་ཐང་འདི་་བཞིན་ཞུ་ལེན་བྱེད་ཆོག ཁེ་ཕན་ཐོབ་ཐང་འདི་་ཁྱེད་ཀྱི་རྒྱུན་ལྡན་རྒས་ཡོལ་ལོ་ཚད་(སྤྱིར་་བངང་རང་ལོ་ ༦༥) མ་ལོན་བར་དུ་ལྷག་བསྡད་ལོ་གངས་ཁ་སྣོན་བྱེད་ 
བཞིན་དང་ཁྱེད་ཀྱི་ཡོང་་འབབ་མཐོ་ཤོས་ཅན་གྱི་ལོ་ངོ་གསུམ་ལ་བལྟ་བཞིན་ཝི་སི་ཀོན་སིན་རྒས་ཡོལ་སྒྲིག་ཁོངས་ཞབས་ལོ་ལ་གཞིར་བཟུང་སྟེ་སྤྲོད་ཀྱི་ཡོད།  
 

འདིའི་ཐད་གནས་ཚུལ་ཞིབ་ཕྲ་དགོས་ཚེ། ལས་བྱེད་ཁེ་ཕན་ཐོབ་ཐང་ཞབས་ཞུ་ཁང་ལ་ (benefits@ohr.wisc.edu) ཐོག་འབྲེལ་བ་གནང་རྒྱུའམ་ཡང་ན་དྲ་ཚིགས་ 
www.ohr.wisc.edu/benefits/disability/ ལ་གཟྱིགས་རོགས།      

ཝི་སི་ཀོན་སིན་རྒས་ཡོལ་སྒྲིག་ཁོངས་ WRS 40.65 ལས་ཐོག་དབང་པོ་སྐྱོན་ཅན (Duty Disability) 
 

ལས་ཐོག་དབང་པོ་སྐྱོན་ཅན་ (40.65) ནི་་ཉེན་སྲུང་སྲི་ཞུའི་ལས་བྱེད་་ (protective service employees) (UW-Madison དང་ UWPD གཉིས་ན་ཡོད་པ) ཚོའི་ཆེད་དུ་བཟོས་པའི་་  
ཝི་སི་ཀོན་སིན་རྒས་ཡོལ་སྒྲིག་ཁོངས་ཀྱི་དབང་པོ་སྐྱོན་ཅན་ལ་ཡོད་པའི་ཁེ་ཕན་ཐོབ་ཐང་ཞིག་ཡིན། དེ་ཡང་ཁྱེད་རང་ཉེན་སྲུང་སྲི་ཞུའི་ (protective service) ལས་ཐོག་ན་ཡོད་པ་དང་ལས་ཀ་བྱེད་སྐབས་ 
དབང་པོ་སྐྱོན་ཅན་དུ་གྱུར་ཚེ་ལས་ཐོག་དབང་པོ་སྐྱོན་ཅན་གྱི་ཁེ་ཕན་ཐོབ་ཐང་རེག་གི་ཡོད། 
 

འདིའི་ཐད་གནས་ཚུལ་ཞིབ་ཕྲ་དགོས་ཚེ། ལས་བྱེད་ཁེ་ཕན་ཐོབ་ཐང་ཞབས་ཞུ་ཁང་ལ་ (benefits@ohr.wisc.edu) ཐོག་འབྲེལ་བ་གནང་རྒྱུའམ་ཡང་ན་དྲ་ཚིགས་ 
www.ohr.wisc.edu/benefits/disability/ ལ་གཟྱིགས་རོགས།  

ཕྱི་ལོ་ ༢༠༡༨ ཟླ་ ༢ ། 


